
ई-बुलेटिन


आ.व. २०७५/०७६


	जिल्लाको परिचय
	भौगोलिक हिसाबले सुदूरपश्चिम क्षेत्रको पहाडी जिल्ला मध्ये सबैभन्दा ठुलो जिल्लाको रुपमा अछाम 	जिल्ला रहेको छ । ८१.०२ डिग्री देखि ८१.३५ डिग्री पुर्वी देशान्तर तथा २८.४५ डिग्री देखि 	२९.३३ डिग्री उत्तरी अक्षांश सम्म फैलिएको यस जिल्लामा २ वटा निवार्चन क्षेत्र, ४ वटा नगारपालिका 	र  ६ वटा गाउँपालिकाहरु रहेका छन् । यस जिल्लाको पुर्वमा दैलेख¸ पश्चिममा डोटी¸ उत्तरमा कालिकोट 	र बाजुरा तथा दक्षिणमा सुर्खेत जिल्ला अवस्थित छ । १६९२ व.कि.मि. क्षेत्रफल रहेको यस 	जिल्लाको सदरमुकाम मंगलसेन १३२६ मीटर उचाईमा रहेको छ । साँफेबगर¸ कमलबजार¸ बिनायक¸ 	मंगलसेन आदी यहाँका प्रमुख व्यापारिक केन्द्रहरु हुन् । खप्तड¸ बिनायक¸ रामारोशन¸ बैजनाथ¸ प्रमुख 	प्रर्यटकिय गन्तव्यहरु हुन् । 
[image: http://daoachham.moha.gov.np/public/upload/7a800ceba9c244d5d5e2a55238b15a43/images/Achham_(1)(1).jpg]
	
	सामाजिक साँस्कृतिक अवस्था
	अछाम जिल्ला सामाजिक साँस्कृतिक दृष्‍टिकोणले विविधतायुक्त जिल्ला हो ।यस जिल्लामा थुप्रै जात जातिका मानिसहरु वसोबास गर्ने गर्छन । मुख्यगरी यस जिल्लामा रावल, कुँवर, साउद, खड्का, विष्ट, ठकुरी, चलाउने, बुढा, धामी, वोगटी, कठायत, सोडारी, भण्डारी, बोहरा थरका मानिसहरुको बाहुल्यता रहेको छ ।त्यसै गरी सामाजिक साँस्कृतिक चाँडपर्व तथा परम्पराका हिसावले पनि यो जिल्ला विविधायुक्त छ ।होरी, फागु, पुत्ला र विसु याहाँका मौलिक चाँडपर्वहरु हुन भने अन्य दशै, तिहार, चैते दशै जस्ता अन्य धार्मिक तथा साँस्कृतिक चाँडपर्वहरु पनि यस जिल्लामा धुमधामका साथ मनाइने गरिन्छ ।

	मुख्य व्यापारिक केन्द्रहरु
	साँफेवगर न.पा को साँफेबगर, मंगलसेन न.पाको मंगलसेन, ठुलासेन र ठाटिखाँद, कमलबजार न.पाको कमलबजार, गौरीटाड र स्याउले, चौरपाटी गा.पाको चौखुट्टे, पञ्चदेवल न.पाको बिनायकवजार, रामारोशन गा.पाको मुजाबगर र गजेडवजार, बान्निगढी गा. पा.को  जयगढवजार मल्लेख गा.पा.को मेल्लेखवजार ढकारी गा.पाको ढकारीवजार र तुर्माखाद गा.पाको तुर्माखादवजार अछाम  जिल्लाका मुख्य व्यापारीक केन्द्र हुन भने अन्य सा- साना व्यापरिक ईकाइहरु पनि हरेक स्थानिय तहहरुमा रहेका छन । अछाम जिल्लाका सवै स्थानिय तहरुहरुमा सडक तथा यातायातको पहुच भईसकेका कारणले यस जिल्लमा व्यापार तथा व्यवसायिक गतिविधिहरुमा तिव्रता आएको देखिन्छ ।
	प्रमुख पर्यटकीय स्थलहरु
	खप्तड¸ पञ्चदेवलबिनायक¸ रामारोशन¸ बैजनाथ अछाम जिल्लाका मुख्य पर्यटकिय क्षेत्रहरु रहेपनि अन्य थुप्रै धार्मिक तथा पुरातात्विक महत्वका स्थानहरु रहेकाले अछाम जिल्ला पर्यटिकय दृष्टिकोणले असाध्यै धनि जिल्लाको रुपमा रहेको छ। यि धार्मिक, ऐतिहासिक, पुरातत्विक तथा प्राकृतिक सम्पदाहरुको संरक्षण र सम्वर्द्धन गर्न सकेको खण्डमा यो जिल्ला पर्यटिकय दृष्टिकोणले अत्यन्तै सुन्दर जिल्लाको रुपमा स्थापित हुन सक्ने सम्भावना पनि रहेको छ ।

